
characteristica ~.

+ structuralismo s Currente de pensata visante a privilegiar de un parte de totalitate per reporto al individuo, de altere parte le sincronicitate del factos magis que lor evolution e in fin le relationes que uni iste factos magis que le factos illos mesme in lor character heterogene e le parcellari. Ling. Dislocation theoretic que consiste a considerar le lingua como un structura, i.e. un insimul de elementos intertenente relationes formal.

+ structuralista s Partisano del structuralismo.

+ structuralista adj Relative al structuralismo: theorias ~, linguista ~.

+ structuralistic adj structuralista.

structurar v Dotar de un structura.

+ structurate adj Se dice de lo que ha tal o tal structura.

+ structuration s Action de structurar; facto de esser structurate.

strudel s (parola germ.) Torta de patella, facite ab folios tenue, plenate con pomos, casea, nuces etc.

struer (stru-/struct-) v Arrangiar, mitter in ordine, preparar, construer; edificar, eriger.
De hic: structura-structural, infrastructura, substructura, superstructura; construer etc; destruer etc; instruer etc; obstruer etc; substruer etc.

struma s Inflatura, tumescentia de glandula; augmentation de volumine del glandula tyroide; tumor scrofulose.
De hic: strumose

strumose adj Affectate con jabot; etiam affectate de scrofulos.

struthio s (lat. struthio) Zool. Ave vivente in bandas in le steppas e desertos de Africa, inapte a volo ma capabile a curer: pluma de ~, politica de ~, refusar se a considerar le periculo, stomacho de ~.
De hic: avestruthio etc.

+ struthiopteris s (alnion incanae) Bot. Planta del familia polypodiaceas, crescente in curso del aquas in le regiones montaniose e subalpin.

strychnic adj Relative al strychno.

strychnina s (del gr. strukhnos, planta que ha proprietates vomitive) Veneno extrahite del nuce vomic (a parve dose illo es tonic).

strychninismo s Med. Strychnina (alcaloide multo toxic), a parve dose es tonic e stomahic.

strychno s Bot. Arbore del regiones tropical cuje grano es le nuce vomic.
De hic: strychnic; strychnina-strychninismo

stuccar v Revestir de stucco.

stuccator s Obrero travaliante le stucco: utensiles de ~, scala de ~.

stuccatura s Obra de stucco.

stucco s Revestimento imitante le marmore e componite ordinarimente de pulvere de marmore, calce extincte e creta.
De hic: stuccar-stuccator, stuccatura

+ stud-book s (parola-angl. signif. livre de haras) Registro ubi son inscribite le genealogia e le performantias del cavallos pur sanguine: stallon inscripte in le ~.

studente s Persona qui frequenta le cursos de un universitate o facultate, studiante, homine qui studia, recercator: ~ del mesme anno, ~ del tertie anno, ~ laborator/travaliator/obrero, ~ de derecto, ~ de medicina, ~ de germano, association de ~s, syndicato de ~s, camera de ~, movimento de ~s, motin del ~s.

studer v Cercar a acquerir le cognoscentias de: ~ scientias economic, ~ le musica.
De hic: studente; studio-studiose, studiar-studiante

studiante s Studente: ~ de derecto, ~ de medicina, ~ de germano, ~ laborator/travaliator/obrero, ~ del mesme anno, ~ del tertie anno, association de ~s, movimento de ~, syndicato de ~s, camera de ~, motion del ~s.

studiar v Applicar se, travaliar pro apprender le litteras, un sci-

